FFORWM MYNEDIAD LLEOL SIR DDINBYCH 

Cofnodion Fforwm Mynediad Lleol Sir Ddinbych a gynhaliwyd yn Llyn Brenig, Dinbych, Ddydd Iau 7fed Ebrill 2011, 10am. 
YN BRESENNOL
Chrissie Mays (CM), Kay Culhane (KC), Peter Scarll (PS), Chris Marshall (C M2), Ron Williams (RW), John Bradshaw (JB), Cyng. Sharon Frobisher (SF)
HEFYD YN BRESENNOL
Adrian Walls (Swyddog Hawliau Tramwy CSDd ac Ysgrifennydd y Fforwm) (AW), Howard Sutcliffe (Swyddog AHNE a Chefn Gwlad) (HS) Toni Proffitt (Swyddog Mynediad) (TP) Helen Mrowiec (Uwch Swyddog Hamdden) (HM), Tania Evans (Swyddog Mynediad i Gefn Gwlad) (TE) Ros Stockdale (Warden Llwybrau Rhanbarthol) (RS) Ed Parsons (Dŵr Cymru/ Welsh Water) 
1. YMDDIHEURIADAU AM ABSENOLDEB 

Shelagh Roberts 

2
Cofnodion y Cyfarfod Diwethaf a Materion yn Codi  
KC- cododd fater papur a oedd i fod i’w ysgrifennu ar gyfer Uno Fforymau Mynediad Lleol Conwy a Sir Ddinbych. Cadarnhaodd AW i’r grŵp y bydd yn cyfarfod â Chonwy yr wythnos nesaf. 
RW- gofynnodd a oedd y canlyniadau o’r ymgynghoriad ar ddatblygu Hafod y Llan a Bod Petryal wedi’u cyhoeddi - cadarnhaodd AW nad ydynt wedi’u cyhoeddi. 

3.
Cyflwyniad diweddaru ar Glastir gan Eleri Wynne 

Mae Cynllun Glastir wedi’i seilio ar ennill pwyntiau am amrywiol systemau neu weithredoedd sy’n cael eu cyflawni ar y fferm. Mae tâl sylfaenol o £28 yr hectar am ennill 28 pwynt. Mae’r system yn ddibynnol ar fod y ffermwr yn datgelu ei arferion a manylion y tir, gan ddweud, er enghraifft, a oes yna hawliau tramwy. Er mwyn cael unrhyw daliadau mae’n rhaid i’r hawliau tramwy fod yn agored, os ceir eu bod wedi’u cau neu nad yw eu bodolaeth wedi’i ddatgelu, yna byddai’n torri’r contract a bydd taliadau’n cael eu dal yn ôl. Mae gan Lywodraeth Cynulliad Cymru (LlCC) Elfennau wedi’u Targedu, mae’r Elfennau Targed hyn yn cynnwys:

– Gwella Mynediad
– Bioamrywiaeth
-  Rheoli Dŵr 

– Rheoli Carbon  

Mae’r Elfennau wedi’u Targedu’n arferion ychwanegol y gall ffermwyr eu cyflawni er mwyn ennill pwyntiau pellach am eu cynlluniau. Mae gan LlCC ardaloedd ar fapiau y byddent yn hoffi eu targedu ar gyfer pob un o’r elfennau. Mae grant ar gael ar gyfer Seilwaith ar y ffermydd i wella arferion neu leihau effaith amgylcheddol. 

Codwyd pryderon ynghylch y cymhlethdodau sy’n codi o gytundebau Landlord/ Tenant – mae LlCC wrthi’n mynd i’r afael â’r mater hwn, petai Tenant yn rhoi Caniatâd Mynediad Caniataol ar draws y tir yna fe all fod yn torri’r Denantiaeth Busnes Fferm. Lle’r ymgeisydd yw sicrhau unrhyw ganiatâd sydd ei angen yn unol â’u cytundeb tenantiaeth. 
Mae Elfennau wedi’u Targedu y cynllun i’w hadolygu’n flynyddol, bydd y FfMLl yn rhan o’r adolygiad ar gyfer y cynlluniau Mynediad. Bydd cylchfa 2km o amgylch y llwybrau cenedlaethol yn agwedd bwysig ar yr Elfen Mynediad.
4. Cyflwyniad Llyn Brenig gan Ed Parsons 


Rhoddodd Ed Parsons, Rheolwr Safle Llyn Brenig (Dŵr Cymru) gyflwyniad i’r Fforwm ar y gweithgareddau ar y safle. Isod mae rhestr o’r pwyntiau o’r Cyflwyniad:

· Mae 200,000 o ymwelwyr y flwyddyn gyda chynnydd o 20% bob blwyddyn
· Mae datblygiadau ar gyfer y safle yn y dyfodol yn cynnwys cael fflyd o feiciau mynydd i bobl eu hurio a’u defnyddio o amgylch y safle, cynlluniwyd y safle’n wreiddiol gyda hamdden mewn golwg.
· Mae llawer o waith partneriaeth o gwmpas yr Alwen a Brenig sy’n helpu gyda gwneud ceisiadau am gyllid. Mae’r partneriaethau’n cynnwys y Comisiwn Coedwigaeth, Cyngor Sir Ddinbych, Cyngor Bwrdeistref Sirol Conwy, Cyngor Cefn Gwlad Cymru, Ymddiriedolaeth Natur Gogledd Cymru. 
· Mae’r Brenig yn chwilio am ffordd newydd o hysbysu ymwelwyr am y safle, trwy “Apps”, rhaglen y gellir ei lawrlwytho a fydd ar gael i’w lawrlwytho o’r Ganolfan Ymwelwyr y gall pobl fynd wedyn i chwilota’r safle. 

· Adeiladwyd y Ganolfan Ymwelwyr yn y 1980’au ac mae’n llawn hyd at ei therfyn, bwriedir gwneud estyniad tuag at y llyn, a fydd â chaffi mwy ar y llawr uchaf, ac mae eto i’w gadarnhau pa ddefnydd fydd yn cael ei wneud o’r lle ar y llawr isaf. 

· Pysgota yw’r brif ffynhonnell incwm o’r safle; mae’r fferm bysgod yn cyflenwi  safleoedd eraill Dŵr Cymru â Brithyll.
· Mae gan y Brenig glwb hwylio hefyd sy’n gobeithio ehangu, dim ond gyda hyfforddwr a oruchwylir y caniateir canŵio ar y llyn, mae nofio wedi’i wahardd oherwydd rhesymau iechyd a diogelwch. 

· Bob mis Medi cynhelir Ffair Wledig Hiraethog, gyda chyflenwyr/artistiaid lleol yn rhan bwysig iawn o’r sioe, mynychodd 2-3,000 o bobl y Ffair y llynedd.
· Yn yr Alwen mae yna swyddog addysg sy’n gweithio gydag ysgolion ac yn cyflwyno taith o amgylch y safle a gall y plant ddysgu am y prosesau dŵr. Mae hwn yn gyfleuster y gall yr holl ysgolion ar draws 6 Sir Gogledd Cymru ei ddefnyddio.
· Mae digwyddiadau sydd ar gyfer ceffylau megis reid Gwytnwch a digwyddiad Gyrru Ceffyl a Char sy’n cael eu cynnal eleni. 

· Mae’r Brenig yn derbyn 3-4 coets yr wythnos o ymwelwyr hefyd, sy’n hwb i incwm y safle. 

5.
Cynllun Gwella Hawliau Tramwy (ROWIP)

Mae gwaith Mynediad i Bawb wedi’i wneud ar hyd Llwybr Prestatyn Diserth, mae wedi’i arwynebu â Tharmac, roedd yr hen wyneb yn 12 mlwydd oed ac yn anodd i lawer o ddefnyddwyr, mae’r cysylltiadau mynediad at y trac wedi’u huwchraddio ac mae llystyfiant wedi’i dorri’n ôl hefyd i wella’r golau a diogelwch i ddefnyddwyr. 
Mae Arwyddion Hawliau Tramwy ychwanegol wedi’u gosod, yn arwyddo pob Cilffordd nad oedd wedi’i wneud o’r blaen. O’r 150 o arwyddion ychwanegol dim ond 4 sydd wedi mynd ar goll ers hynny! 

Ar gyfer y flwyddyn ariannol nesaf ni fu dim toriadau yn y gyllideb cynnal a chadw, mae’r Gyllideb Gyfalaf wedi aros, gyda’r Pontydd a’r Llwybrau Ceffylau sydd mewn cyflwr gwael yn flaenoriaeth. Mae Llwybr Ceffylau Hwylfra Llwyn wedi’i wella fel rhan o Lwybr y Brenig. Mae llwybr nad oedd modd ei ddefnyddio o’r blaen wedi’i wella, trwy ddraenio a thorri canghennau mawr oedd yn crogi drosodd yn eu hôl. 

Mae Prosiectau Milltiroedd Cymunedol Dinbych a Llanynys wedi’u cwblhau erbyn hyn gyda’r daflen yn nwylo’r argraffwyr, mae’r ddau lwybr wedi cael newid dodrefn ac wedi’u huwchraddio mewn mannau. Mae rhan o Filltiroedd Cymunedol Dinbych yn defnyddio hawliau tramwy drwy goetir gyda’r teulu Smith yn garedig wedi caniatáu mynediad. Rheolir y coetir gan Wasanaeth Cefn Gwlad Sir Ddinbych gyda help grwpiau ysgolion lleol a gwirfoddolwyr. 

Mae RW wedi’i hysbysu nad yw’r giatiau mochyn o gwmpas Dinbych i Safon Brydeinig (TP i edrych).

Mae gwelliannau i lwybrau ceffylau wedi’u gwneud dros yr ychydig fisoedd diwethaf, mae Pont Swyll wedi’i gwella ac mae â chanllaw yn awr ac mae’r llwybr ceffylau sy’n arwain at y bont wedi’i agor bellach gyda giatiau wedi’u hadnewyddu a llystyfiant wedi’i dorri yn ei ôl er mwyn gwneud y llwybr hwn yn ddefnyddiadwy. Mae angen gwaith ychwanegol yn y flwyddyn ariannol newydd i wella darn arall fel bod y cyswllt cyfan yn haws ei ddefnyddio’n awr. 

Mae mater Chwarel Plas Norway yn dal i fynd ymlaen, mae gorchymyn gwyro yn yr arfaeth i wneud y llwybr yn ddefnyddiadwy, ac mae cadarnhad gan y Tirfeddiannwr ynglŷn â rhai materion ar y gweill.

Mae Cynllun gan Taith, Adran Drafnidiaeth Llywodraeth Cynulliad Cymru yn datblygu, ar y cyd â Sustrans, gyswllt rhwng Wrecsam a’r Bermo, mae rhan o’r gwaith yn cael ei wneud ar hyn o bryd gyda Llwybr Halio’r Gamlas yn cael wyneb newydd. 

Ar gyfer y flwyddyn ariannol nesaf yma y prosiectau ROWIP sydd yn yr arfaeth yw Milltiroedd Cymunedol yn Nhremeirchion a Graigfechan, gwaith pellach ar y Ganolfan Ragoriaeth Beicio, taflen Mynediad i Bawb, sy’n dangos pa rai o’n Safleoedd yn Sir Ddinbych sy’n Hygyrch a gosod mwy o arwyddbyst Llwybrau Ceffylau. Prosiectau eraill y mae Sir Ddinbych yn ymgymryd â nhw yw Afonydd a Rheilffyrdd a Gwlad Offa. 

6 Cyflwyniad Llwybr y Brenig a Llwybrau a Hyrwyddir yn Sir Ddinbych gan Ros Stockdale


Yn garedig rhoddodd Ros gyflwyniad a chynllun o daith Llwybr y Brenig, sy’n 32milltir o hyd a newydd ei agor, i’r grŵp; mae gwaith wedi’i wneud i ddatblygu taith gerdded o Gorwen i’r Brenig trwy gymunedau. Logo’r daith yw cylch o gerrig wedi’i ysgythru ar y pyst cyfeirbwyntiau, mae’r logo hwn yn symbol o’r nifer o Gerrig Carnedd sydd i’w gweld ar hyd y daith. Mae llawer o’r gwaith wedi’i wneud gyda Gwirfoddolwyr a Chronfa Swyddi’r Dyfodol.  Diolchodd Ros i’r grŵp am eu gwaith caled. Fel rhan o Lwybr y Brenig mae Bws y Brenig yn rhedeg ddwywaith y dydd ar y penwythnos, mae’r bws yn dilyn y daith ac yn caniatáu i gerddwyr gerdded y daith linellol a dal y bws fel bod modd gadael ceir yn un pen. Comisiynwyd lens trem aderyn fel rhan o’r prosiect i dynnu lluniau o uchder uchel i ddal y golygfeydd dymunol a’r bywyd gwyllt. 
Dywedodd RW fod bws y Brenig yn cael ei hysbysebu ar wefan Traveline ei bod yn rhedeg yn ddyddiol. RS i edrych hyn. 

Bydd y daflen i gyfannu’r daith yn cael ei chyhoeddi adeg y Pasg; nid yw amserlen y bws ar y daflen rhag ofn fod newidiadau i’r gwasanaeth. 
7 Canolfan Ragoriaeth Beicio 

Diweddarodd Helen Mrowiec y grŵp ar y prosiect; mae yna gynigion sy’n cael eu diwygio gyda Croeso Cymru oherwydd nad yw partneriaid yn gallu sicrhau cyllid. Mae’r cynlluniau diwygiedig yn cynnwys cysylltu Marsh Tracks yn Y Rhyl, llwybr BMX a llwybr beicio di-draffig gyda de’r Sir, mae’r cyfleuster hwn i’w agor yn ddiweddarach y mis hwn. Bydd y Brenig yn fan gwybodaeth ar gyfer y prosiect i ymwelwyr, a bydd hurio beiciau ar gael o’r safle.
Mae trac sgiliau beiciau mynydd symudol yn yr arfaeth hefyd, gyda rampiau i bobl wella eu sgiliau beicio mynydd. Bydd modd symud y cyfleuster hwn a’i ddefnyddio mewn amrywiol fannau.

8 Cyfarfodydd Trawsffiniol/Posibiliadau o Uno’r Fforwm Mynediad Lleol yn y Dyfodol
Mae AW yn mynychu cyfarfod yr wythnos nesaf ar ddyfodol yr Uno rhwng Awdurdodau Conwy a Sir Ddinbych, a bydd y Fforwm ar yr agenda ond mae yna faterion eraill megis Diswyddiadau a gynigir fel rhan o’r Uno. Mae tri fforwm ym Mhowys wedi ymuno â’i gilydd yn ddiweddar, mae gan y Parc Cenedlaethol eu Fforwm eu hunain. 
Hysbysodd TP y grŵp o ymweliad â Fforwm Mynediad Lleol Sir Gaer, un Fforwm oedd ond gyda’r ddau Awdurdod newydd eu rhannu. Gyda’r Awdurdod hwn, nid oedd dim tirfeddianwyr ar y Fforwm, nid oes gan yr Awdurdod arian fel Sir Ddinbych ac mae gwaith ar Hawliau Tramwy yn gyfyngedig. 
Awgrymodd RW y dylid gofyn i’r Ffermwyr Ifanc am gynrychiolydd, roedd HM yn meddwl ei fod yn syniad da ond mae’n anodd cadw presenoldeb, yn y gorffennol mewn cyfarfodydd eraill mae’r Ffermwyr Ifanc wedi mynychu’r cyfarfod cyntaf ond heb fynychu cyfarfodydd wedyn.  

Gofynnodd JB a allai ffigurau ariannol ar gyfer hawliau tramwy gael eu cynhyrchu ar gyfer y cyfarfod nesaf i weld beth sy’n cael ei wario ar welliannau. Eglurodd AW fod llawer o arian craidd Sir Ddinbych yn cael ei ddefnyddio fel arian cyfatebol er hybu’r cronfeydd. 

9 Eitemau Agenda i’r FfMLl yn y Dyfodol
Argymhellwyd yr eitemau canlynol ar gyfer y cyfarfod nesaf:

· Canolfan Ragoriaeth Beicio 

· Croeso Cymru/Partneriaeth Twristiaeth Gogledd Cymru
· Ben Wilcox Jones- Trafnidiaeth Gynaliadwy 

Gellir anfon unrhyw Eitemau Agenda eraill at TP cyn y cyfarfod nesaf 
10 Unrhyw Fater Arall 


Gofynnodd KC a allai aelod arall o’r Fforwm fynychu Cyfarfod CBY yr AHNE ar ddydd Gwener 15fed Ebrill gan ei bod hi i ffwrdd, cadarnhaodd RW ei fod yn mynd yn barod. 
Cododd CM y posibiliadau o ganiatáu ceffylau ar Lwybr Halio’r Gamlas, Llangollen Fe wnaeth AW gynghori CM i ysgrifennu at Ddyfrffyrdd Prydain gan y byddai ag angen caniatâd ganddynt hwy.

Rhannai CM bryder ynghylch darn o ddim ffordd drwodd sy’n arwain at Lwybr Ceffylau yn Llanarmon-yn-Iâl sydd wedi’i arwynebu â tharmac S ac M. Mae’r wyneb hwn yn beryglus i geffylau a gofynnodd AW i CM ysgrifennu at Reolwr Rhwydwaith Priffyrdd Cyngor Sir Ddinbych.
Mae Tyrbinau Gwynt Cynwyd i’w lleoli nesaf at lwybr ceffylau, mae CM a’r BHS yn bryderus y bydd cysgodion y tyrbinau’n dychryn y ceffylau. Mater cynllunio yw hyn a dylid dod ag ef at sylw Pennaeth Cynllunio, Paul Mead. 
11 Dyddiad y Cyfarfod nesaf 

7fed Gorffennaf 2011, man cyfarfod i’w gadarnhau ond Marsh Tracks o bosibl. 

